ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 26-Ի N 385-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	 1. ՀՀ տարածքային կառավարման և ենթակառուցվածքների նախարարություն
	ԴԽ/25․2/12658-2026

	
	02.04.2026թ․

	    Առաջարկություններ և առարկություններ չկան։


	Ընդունվել է ի գիտություն։

	 2․ ՀՀ պաշտպանության նախարարություն 

	                               ՊՆ/01/4434-2026

	
	                                    06․04․2026թ․

	    Առաջարկություններ և առարկություններ չկան։

	                         Ընդունվել է ի գիտություն։

	3․ ՀՀ  ֆինանսների  նախարարություն 
	01/11-4/9343-2026

	
	16․04․2026թ․

	    Առաջարկություններ և առարկություններ չկան։

	                        Ընդունվել է ի գիտություն։



	4․ ՀՀ կրթության, գիտության, մշակույթի և սպորտի նախարարություն
	01/18.2/11526-2026

	
	09․04․2026թ․

	    Առաջարկություններ և առարկություններ չկան։

	                         Ընդունվել է ի գիտություն։

	5․ ՀՀ առողջապահության նախարարություն
	ԱԱ/09/11176-2026

	
	07․04․2026թ․

	    Առաջարկություններ և առարկություններ չկան։


	                         Ընդունվել է ի գիտություն։

	6․ ՀՀ արդարադատության նախարարություն
	/27.1/25905-2026

	
	21․05․2026թ․

	    1․ Հայաստանի Հանրապետության կառավարության 2020 թվական մարտի 26-ի N 385-Ն որոշման մեջ լրացումներ և փոփոխություններ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի ա․ պարբերությամբ լրացվող 10․1-ին կետի համաձայն՝ Որակավորման քննություններն անհաղթահարելի ուժի հետևանքով կամ տեխնիկական պատճառներով դադարեցվելու դեպքերում դրանք անցկացվում են նորից՝ յոթ աշխատանքային օրվա ընթացքում՝ վարորդի թեկնածուի կողմից նախընտրած օրը։ Որակավորման քննության ժամի վերաբերյալ իրազեկվում է վարորդի թեկնածուն։ 
    Այս առումով պարզաբանման կարիք ունի, թե ինչ ընթացակարգ է գործելու վերոնշված դեպքերում, արդյոք քաղաքացու կողմից պետք է իրականացվի որևէ գործողություն (դիմումի ներկայացում, համակարգում գրանցում և այլն), թե այն իրականացվելու է ինքնաշխատ եղանակով։
    2․ Նախագծի 1-ին կետի 1-ին ենթակետի ա․ պարբերությամբ լրացվող 10․2-րդ կետում պարզաբանման կարիք ունի, թե ինչ է իրենից ենթադրում «Տեսական և գործնական քննությունների արդյունքները ծանոթացվում են վարորդի թեկնածուին» ձևակերպումը, քանի որ այն իրավական որոշակիության տեսանկյունից խնդրահարույց է, մասնավորապես պարզ չէ՝ դա ենթադրում է բանավոր հայտնում, համակարգչի էկրանին արդյունքի պատկերում, թե արձանագրության ստորագրմամբ հանձնում։ Միաժամանակ հարկ է նկատի ունենալ, որ Հայաստանի Հանրապետության կառավարության 2020 թվական մարտի 26-ի N 385-Ն որոշման N 1 հավելվածի 43-րդ և 54-րդ կետերով սահմանված է անձի ցանկությամբ տրվող քննության արդյունքների վերաբերյալ կնիքով հաստատված արձանագրության օրինակի ստացման վերաբերյալ կարգավորումներ։






















    3․ Նախագծի 1-ին կետի 1-ին ենթակետի բ․ պարբերությամբ նոր խմբագրությամբ շարադրվող 11-րդ կետի 2-րդ նախադասության համաձայն՝ «A», «B», «C» կարգերի ու «AM», «A1», «B1» և «C1» ենթակարգերի, «D» կարգի ու «D1» ենթակարգի տրանսպորտային միջոցներ վարելու վարորդական վկայական ստանալու տեսական քննությանը մասնակցելու համար բժշկական հավատարմագրում անցնելու վերաբերյալ տեղեկությունները, այդ թվում՝ բժշկական ցուցումները, հակացուցումները և սահմանափակումները, քննական մարմինը ստանում է Հայաստանի Հանրապետությունում էլեկտրոնային առողջապահության միասնական տեղեկատվական «ԱՐՄԵԴ» համակարգից՝ ինքնաշխատ եղանակով։  
    Այս առումով հարկ է նկատի ունենալ, որ «Ճանապարհային երթևեկության անվտանգության ապահովման մասին» օրենքի 28-րդ հոդվածի 1․6-րդ մասի համաձայն՝ «C», «D», «T» և «CE», «DE» կարգերի, «C1», «D1» և «C1E», «D1E» ենթակարգերի տրանսպորտային միջոցներ վարելու վարորդական իրավունքի վկայական առաջին անգամ ստանալու համար դիմող անձինք պետք է ներքին գործերի լիազոր մարմին ներկայացնեն բժշկական հավատարմագրում անցած լինելու մասին տեղեկանք:
    Նկատի ունենալով, որ օրենսդիրը վերոնշյալ կարգերի և ենթակարգերի համար սահմանել է իմպերատիվ պահանջ՝  բժշկական հավատարմագրում անցած լինելու մասին ներքին գործերի լիազոր մարմին տեղեկանք ներկայացնելու վերաբերյալ, գտնում ենք, որ Նախագծի կարգավորումներն անհրաժեշտ է խմբագրել՝ բացառելով օրենքի հետ հնարավոր հակասությունները։

    






4․ Նախագծի բարելավող կարգավորումները նկատի ունենալով՝ առաջարկում ենք դիտարկել դրա կարգավորումներն արդեն իսկ ծագած հարաբերությունների վրա տարածելու նպատակահարմարության հարցը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 6-րդ մասի կարգավորումները։
	1․ Մասամբ է ընդունվել։

    Վարորդի թեկնածուի կողմից նախընտրած օրվա վերաբերյալ կարգավորումը հանվել է նախագծից։
    Ինչ վերաբերում է քննության օրվա և ժամի վերաբերյալ թեկնածուին իրազեկելուն՝ նկատենք, որ այն կիրականացվի նույն ձևաչափով, որով անձն իրազեկվում է ընդհանուր կարգով որակավորման քննությանը մասնակցելու օրվա և ժամի մասին։ Հետևապես, մեր դիտարկմամբ, որ որոշումը հավելյալ ընթացակարգերով ծանրաբեռնելու անհրաժեշտությունը բացակայում է։







2․ Չի ընդունվել։

    Նախ, հարկ է ընդգծել, որ նախագծի՝ առաջարկությամբ վկայակոչված դրույթը վերաբերում է ինչպես գործնական, այնպես էլ տեսական քննությունների արդյունքներին։ Առաջարկությամբ հիշատակված՝ գործող որոշման 1-ին հավելվածի 43-րդ և 54-րդ կետերը, սակայն, վերաբերելի են միայն գործնական քննության արդյունքներին։ Ավելին, այդ դրույթներով անձի համար նախատեսված է իրավական հնարավորություն՝ իր ցանկությամբ ստանալու արդյունքների վերաբերյալ արձանագրության օրինակը։ 
    Մինչդեռ, նախագծի քննարկվող դրույթի հասցեատերը, ըստ էության, քննությունն ընդունողն է, ով այլևս պարտավորված է լինելու վարորդի թեկնածուին ծանոթացնելու ինչպես տեսական, այնպես էլ՝ գործնական քննությունների արդյունքները։ Հետևապես, նախագծով լրացվող 10․2-րդ կետի և գործող որոշման 1-ին հավելվածի 43-րդ ու 54-րդ կետերի կարգավորիչ նշանակություններն էապես այլ են։
    Ինչ վերաբերում է ծանոթացման ձևաչափին՝ հայտնում ենք, որ ծանոթացումն ինքնին վկայում է, որ այն չի կարող դրսևորվել բանավոր հայտնելու եղանակով, այլ ենթադրում է կոնկրետ նյութը (անկախ դրա թղթային կամ էլեկտրոնային լինելու հանգամանքից) ծանոթացվողին տեսանելի կերպով հասանելի դարձնելը։
    Այս համատեքստում հիշատակման արժանի է «Վարչարարության հիմունքների և վարչական վարույթի մասին» օրենքի՝ «Վարչական վարույթի նյութերի մատչելիությունը» վերտառությամբ 39-րդ հոդվածը, որով կանոնակարգման են ենթարկված վարչական մարմնում վարույթի նյութերին ծանոթանալու հետ կապված հարաբերությունները և կիրառելի են ցանկացած, այդ թվում՝ տվյալ վարույթի շրջանակներում։ 
   Վերոգրյալի հաշվառմամբ՝ գտնում ենք, որ նախագծի քննարկվող դրույթը իրավական որոշակիության տեսանկյունից վիճահարույց չէ։

3․ Մասամբ է ընդունվել։

    Մեր գնահատմամբ, նախագծով առաջարկվող լուծումը չի կարող այնպիսի մեկնաբանություն ստանալ, որ որակվի որպես առաջարկությամբ վկայակոչված օրինադրույթին հակասող։
    Այսպես՝ գործող օրենքի 28-րդ հոդվածի 1․8-րդ մասի համաձայն՝ տրանսպորտային միջոց վարելուն խոչընդոտող առողջական խնդիրներ ունեցող, թմրաբանական բժշկական օգնության և սպասարկման ենթակա, ինչպես նաև հոգեբուժական կազմակերպություններում հաշվառված անձանց անձնական տվյալները մշակվում են էլեկտրոնային եղանակով և վարորդական վկայական ստանալու (վարորդական վկայականը փոխանակելու կամ կորած վարորդական վկայականի կրկնօրինակն ստանալու) մասին դիմում ներկայացվելու պահին էլեկտրոնային հարցման դեպքում առողջապահության բնագավառի լիազոր մարմնի միասնական էլեկտրոնային շտեմարանի միջոցով հասանելի են դառնում ներքին գործերի լիազոր մարմնին և ոստիկանությանը։
    Այսինքն՝ օրենսդիրը մեկ այլ դրույթով ՀՀ ՆԳՆ-ին իրավասություն է վերապահել էլեկտրոնային եղանակով ծանոթանալու անձի վերաբերյալ այն տեղեկատվությանը, որն անձի կողմից ներկայացնելու պահանջ է ամրագրված նույն հոդվածի նախորդիվ դրույթով։ Հետևապես, իրավաբանական ուժի տեսանկյունից հավասարազոր նման կարգավորումների առկայության պայմաններում՝ այդ հարաբերությունների ընթացակարգային մանրամասները կանոնակարգելուն ուղղված ենթաօրենսդրական ակտով անձին հավելյալ փաստաթուղթ ներկայացնելուց զերծ պահելուն ուղղված դրույթի ներդրումը սկզբունքորեն արդարացված է և իրավաչափ։ Ավելին, նախագծով առաջարկվող լուծումը ոչ միայն չի հակադրվում վերը մեջբերված օրինադրույթին, այլև հանդիսանում է դրա տրամաբանական զարգացումը, որպիսի պայմաններում՝ հաղթահարվում է առաջարկությամբ նշված դրույթի հետ թվացյալ հակասության հարցը։
Միաժամանակ, հարկ ենք համարում նշել, որ Էլեկտրոնային առողջապահության համակարգ մուտքագրվում և պահվում են բնակչի առողջությանը վերաբերվող տվյալներ, իսկ օտարերկրացու և քաղաքացիություն չունեցող անձի տվյալները համակարգում առկա չեն, հետևաբար՝ բժշկական ցուցումները, հակացուցումները և սահմանափակումները քննական մարմինը ինքնաշխատ եղանակով «ԱՐՄԵԴ» համակարգից ստանալու անհնարինության դեպքում կստանա թղթային տարբերակով քաղաքացիներից, իսկ օտարերկրացիներից և քաղաքացություն չունեցող անձանցից, թղթային տարբերակով: 

4․ Ընդունվել է ի գիտություն։

    Հայտնում ենք, որ նախագծային լուծումներին հետադարձություն հաղորդելը ՀՀ ներքին գործերի նախարարության կողմից նպատակահարմար չի համարվում։
    Այս կապակցությամբ նկատենք, որ Կառավարությունը որևէ գերակայող ակտով կաշկանդված չէ իր կողմից ընդունվող՝ բարելավող կարգավորումներ նախատեսող ակտերին պարտադիր կերպով հետադարձ ուժ տալու հարցում։ Մասնավորապես, Սահմանդրության 73-րդ հոդվածի 2-րդ մասով սահմանադիրը անձի իրավական վիճակը բարելավող ակտերին հետադարձ ուժ տալու հարցը թողել է իրավաստեղծ մարմնի հայեցողությանը։
  

	7․ ՀՀ վարչապետի աշխատակազմի պետաիրավական վարչություն
	02/10.36/19689-2026

	
	09․06․2026թ․

	1․ Նախագծի 1-ին կետի 1-ին ենթակետի «ա» պարբերությամբ առաջարկվում է  սահմանել, որ որակավորման քննություններն անհաղթահարելի ուժի հետևանքով կամ տեխնիկական պատճառներով դադարեցվելու դեպքերում դրանք անցկացվում են նորից՝ 10 աշխատանքային օրվա ընթացքում: Նշված ձևակերպումները չափազանց լայն ու գնահատողական են և հայեցողության լայն շրջանակ են ենթադրում: Մասնավորապես, պարզ չէ՝ որոնք կարող են դիտարկվել որպես նշված հանգամանքներ և դրանք ում կողմից և ինչպես են ենթակա արձանագրման:
2․ Նախագծի 1-ին կետի 2-րդ ենթակետով առաջարկվում է որպես անձը հաստատող փաստաթուղթ սահմանել Հայաստանի Հանրապետության ներքին գործերի նախարարության միգրացիայի և քաղաքացիության ծառայության կողմից ժամանակավորապես տրվող` անձը (ինքնությունը) հաստատող փաստաթուղթ կամ ժամանակավոր վկայականը: Մինչդեռ, մեր գնահատմամբ, անհարկի է միգրացիայի և քաղաքացիության ծառայության պատկանելիությունը Ներքին գործերի նախարարությանը մատնանշելը՝ հատկապես հաշվի առնելով այն, որ գործառույթը վերաբերում է միգրացիայի և քաղաքացիության ծառայությանը և կապ չունի վերջինիս պատկանելիության հետ:
	1․ Մասամբ է ընդունվել։
    Նախագծի հիշյալ դրույթը խմբագրվել է այն տրամաբանությամբ, որ քննության ընթացքի վրա էական ազդեցություն ունեցող տեխնիկական խափանումների դեպքում որակավորման քննությունը դադարեցվում է և որակավորման քննություն ընդունողի կողմից այդ մասին կազմվում է արձանագրություն։






2․ Ընդունվել է։



     ՀՀ ներքին գործերի նախարարություն
